
Søknad om etableringstilskot

Til Fyresdal kommune,

Eg ønskjer med dette å søkje om tilskot til etableringa av Budeia Pub i Fyresdal. Målet

med prosjektet er å skape ein inkluderande, trygg og levande møteplass som kan samle

både fastbuande, hyttefolk og tilreisande gjennom heile året.

I mange bygder blir stadig fleire møteplassar borte. Difor ønskjer eg å skape noko som er

meir enn ein pub – ein stad der folk kan møtast til konsertar, quiz, dans, allsong,

kulturkveldar, idrettsarrangement og hyggelege samtalar. Budeia skal vere ein sosial

møteplass som bidreg til liv og aktivitet i sentrum og styrkjer lokalt næringsliv.

Konseptet byggjer på lokal identitet og Telemarks kulturarv. Namnet «Budeia» er valt fordi

det representerer noko ekte, jordnært og tradisjonsrikt. Interiør, profilering og arrangement

skal spegle historia og identiteten til regionen, samstundes som verksemda blir moderne

og attraktiv for eit breitt publikum.

Prosjektet vil òg skape nye arbeidsplassar. Ved oppstart er planen å tilsetje fire personar

på deltid i helger og ved arrangement, med behov for fleire sesongtilsette i travle periodar.

På sikt ønskjer eg at verksemda skal utviklast vidare og bli ein naturleg samlingsstad for

både innbyggjarar og besøkjande.

Kvifor Fyresdal?

Fyresdal har eit aktivt lokalsamfunn med eit datasenter i etablering og mange besøkande

gjennom året, men utvalet av sosiale møteplassar på kveldstid er avgrensa. Eg meiner

det finst eit godt grunnlag for ei verksemd som tilbyr eit trygt og triveleg uteliv med fokus

på kvalitet, service og gode opplevingar.

Gjennom samarbeid med lokale aktørar ønskjer eg å bidra til auka aktivitet og

verdiskaping. Når fleire menneske oppheld seg i sentrum, vil det òg kome andre

verksemder til gode.

Investeringsbudsjett



Investering Beløp

Oppussing av lokale inkl røyrleggar og elektrikar 25 000 kr

Barutstyr 5 000 kr

Lyd- og lysutstyr 30 000 kr

Skilting og profilering 15 000 kr

Kassasystem 28 000 kr

Leigegaranti (6 månader) 72 000 kr

Møblar (gjenbruk) 0 kr

Totale investeringar 175 000 kr

Finansieringsplan

Finansiering Beløp

Eigenkapital 50 000 kr

Omsøkt tilskot 125 000 kr

Totalt 175 000 kr

Driftsbudsjett – første driftsår

Inntekter Beløp

Sal av drikke 1 250 000 kr

Arrangement 250 000 kr

Sum inntekter 1 500 000 kr

Driftskostnadar

Kostnader Beløp

Varekjøp 450 000 kr

Husleige 144 000 kr

Løn 420 000 kr

Straum og drift 90 000 kr

Marknadsføring 10 000 kr



Forsikringar og diverse 80 000 kr

Sum kostnader 1 194 000 kr

Det er viktig å understreke at budsjettet er eit realistisk estimat basert på planlagt drift og

erfaring frå serveringsbransjen. Målet er å etablere ei berekraftig verksemd med sunn

økonomi og moglegheit for vidare utvikling.

Budeia AS bidreg ikkje berre med eigenkapital, men òg med omfattande eigeninnsats i

etableringa. Arbeidet omfattar planlegging, oppussing, innreiing, marknadsføring, innkjøp,

montering av utstyr og førebuing av drifta. Den samla eigeninnsatsen er estimert til om lag

120 timar, tilsvarande ein verdi på om lag 42 000 kroner. Dette viser eigaren sitt sterke

engasjement og reduserer prosjektkostnadene vesentleg.

Vidare utvikling av verksemda

Tilskotet vil gjere det mogleg å etablere Budeia Pub med eit solid økonomisk grunnlag.

Investeringane vil bidra til eit attraktivt lokale med profesjonelt utstyr og ei drift som kan

utviklast over tid. Målet er å byggje opp ei berekraftig verksemd som kan utvide

aktivitetstilbodet, skape fleire arbeidsplassar og bli ein viktig samarbeidspartnar for lokale

lag, foreiningar og arrangement

Avslutning

Eg brenn verkeleg for å skape ein stad der menneske kan møtast, trivast og skape gode

opplevingar saman. Eg ønskjer å investere både tid, eigne midlar og mykje personleg

engasjement i prosjektet. Med støtte frå Fyresdal kommune vil etableringa få eit tryggare

økonomisk grunnlag og større moglegheit til å bli ein varig møteplass som skaper liv,

aktivitet og positive ringverknader for lokalsamfunnet.

Eg håpar kommunen ser potensialet i prosjektet og ønskjer å vere med på å realisere

Budeia Pub.

Organisasjonsnummer til verksemda: 897998882

Verksemda er per i dag ikkje registrert i Fyresdal kommune, men eg håpar kommunen ser

potensialet i prosjektet og likevel ønskjer å gje støtte til etableringa. Ei slik støtte vil bidra

til å sikre oppstarten og leggje grunnlaget for ei berekraftig heilårsdrift av puben i



Fyresdal.

Med venleg helsing
Vilje Lovise Juvskås Dagleg leiar ved Budeia AS
�� 904 46 506
�� vilje-juvskaas@outlook.com


